

ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	Ձեր 07.04.2026թ. N ԱԹ//12747-2026 գրությամբ ներկայացված՝ ««Հայաստանի Հանրապետության 2026 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է վերաբաշխման միջոցով ՀՀ 2026թ. պետական բյուջեի 1088 «Զբաղվածության ծրագրի» 12024. «Անհուսալի վարկային դասով դասակարգված վարկային պարտավորություն(ներ) ունեցող աշխատաշուկայից (ֆորմալ զբաղվածությունից) դուրս մնացած կամ մասնակի ֆորմալ զբաղվածություն ունեցող անձանց աջակցություն» միջոցառման գծով նախատեսված ֆինանսական միջոցներից նվազեցնել 22.9 մլն դրամ՝ հատկացնելով 1098. «Բնակարանային ապահովում» ծրագրի 12001 «Երկրաշարժի հետևանքով անօթևան մնացած ընտանիքների բնակարանային ապահովում» միջոցառմանը:
Նախագծի ընդունումը պայմանավորված է ՀՀ Լոռու մարզի թվով 2 ընտանիքներին 2025թ.-ին հատկացված, սակայն չիրացված բնակարանի գնման վկայագրերով (այսուհետ՝ ԲԳՎ), որոնք չեն հասցրել 2025թ. բնակարան ձեռք բերել և անհրաժեշտություն է առաջացել 22.9 մլն դրամը հատկացնել 2026թ.-ին:
Միաժամանակ, առաջացել է անհրաժեշտություն ՀՀ Շիրակի մարզի անօթևան մնացած անձանց՝ թվով 1 շահառուի ևս տրամադրել ԲԳՎ: Սակայն Նախագծին կից ներկայացվել է միայն Լոռու մարզի համար հատկացվելիք ԲԳՎ-ների ցուցակը, իսկ Շիրակի մարզի համար ցուցակ չի տրամադրվել:
Հաշվի առնելով վերոգրյալը՝ հայտնում ենք, որ Նախագծի վերաբերյալ սկզբունքային առաջարկություններ չունենք, սակայն խնդրում ենք Նախագծին կից հիմնավորմամբ պարզաբանել, թե ինչու 2026թ. պետական բյուջեով Շիրակի մարզի անօթևան մնացած անձանց համար գումարներ չեն բյուջետավորվել, կցելով նաև անձանց համապատասխան ցուցակը:

